
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ

           Հիմք ընդունելով Հայաստանի Հանրապետության քաղաքացիական օրենսգրքի 685-րդ, 686-րդ, 687-րդ հոդվածները և 688-րդ հոդվածի 1-ին մասը` Հայաստանի Հանրապետության կառավարությունը որոշում է.
[bookmark: _GoBack]	1. Հայաստանի Հանրապետության Պաշտպանության նախարարությանն ամրացված քաղաք Երևան, Սեբաստիա 37 հասցեում գտնվող 81 028 949 ՀՀ դրամ կադաստրային արժեքով 884,29 քառ. մետր մակերեսով Մալաթիա-Սեբաստիա զինվորական կոմիսարիատի շենքը (այսուհետ՝ անշարժ գույք) 3 տարի ժամկետով, անհատույց օգտագործման իրավունքով հանձնել Հայաստանյայց Առաքելական Սուրբ Եկեղեցուն (Մայր Աթոռ Սուրբ Էջմիածին)՝ Հայորդյաց տան գործունեությունը շարունակելու համար:  
      2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, Հայաստանյայց Առաքելական Սուրբ Եկեղեցու հետ կնքել սույն որոշման 1-ին կետում նշված անշարժ գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Հայաստանյայց Առաքելական Սուրբ Եկեղեցու միջոցների հաշվին:

